
ᐊᐧᑌᓂᑲᓂᔭᑊ ᐃᐡᑯᑌ ᑲᐊᓄᑲᑌᐠ ᑲᐯ ᒋᔭᑕᐸᐠ 
ᐊᐧᐁᐧᓇᒋᑫᐃᐧᐣ & ᐃᐧᑕᓄᑭᒥᑐᐃᐧᐣ  

ᐱᐅᑕᓇᐠ ᑲᐃᓇᑌᐠ  

ᐁᑲᐧ ᐊᐧᑌᓂᑲᓂᔭᑊ ᐃᐡᑯᑌᐤ ᐅᓇᐱᑫᓂᑫᐃᐧᐣ ᐊᓄᑭᐃᐧᐣ 
(ᐅᐅᐁᐧ ᐊᓄᑭᐃᐧᐣ) ᐊᐦᐃ ᑲᔦ ᑕᑲᐧᐣ ᐊᐧᐁᐧᓇᒋᑫᐃᐧᐣ, 
ᐊᓄᑭᐃᐧᐣ, ᐱᒧᒋᑫᐃᐧᐣ, ᒥᓇ ᐊᐧᐁᐧᑕᐦᐃᓂᑫᐃᐧᐣ ᑫᒋᓇᐨ 1,800 
ᑕᓯᑎᐸᐦᐊᑲᐣ ᐱᐊᐧᐱᑫᐧᔭᑊ ᒋᑕᑲᐧᐠ ᑭᐁᐧᑎᓄᐠᓀᑲᐱᐦᐊᓄᐠ 
ᐅᐣᑌᕑᐃᔪ ᐁᑲᐧ 17 ᓄᐱᒥᐠ ᑕᔑᑫᐃᐧᓇᐣ ᒋᓇᐸᐱᑫᓯᑭᐣ ᐅᐅᒪ 
ᐅᐣᑌᕑᐃᔪ ᐃᐡᑯᑌᐤ ᐱᒪᐱᑫᓂᑫᐃᐧᓂᐠ.  

ᑭᒋᐊᓄᑭᐃᐧᐣ, ᐸᒥᓂᑫᐃᐧᐣ, ᒥᓇ ᐊᓄᑭᐃᐧᐣ (EPC) ᐯᐸᐣ 
ᑲᑭᐅᓇᒋᑲᑌᐠ ᑕᐱᐡᑯᐨ ᐸᓫᐁᕑᐟ ᐊᓄᑭᐃᐧᐣ ᑲᑭᒥᓇᑲᓄᐊᐧᐨ 
ᒋᐅᓇᐱᑫᓂᑫᐊᐧᐨ 2019 ᑲᔭᐦᑭᐊᐧᐠ.  

ᐁᑲᐧ ᐅᐅᒪ ᐊᓄᑭᐃᐧᐣ (EPC) ᐅᓇᒋᑫᐃᐧᓂᐠ, ᐸᓫᐁᕑᐟ ᐸᐸᒥᓯ 
ᐊᓄᑭᐃᐧᐣ ᐅᓇᒋᑫᐃᐧᓂᐠ, ᐊᐱ ᐅᓇᐱᑫᓂᑫᐃᐧᐣ ᑭᔑᒋᑲᑌᐠ - 
ᐁᑲᐧ ᐊᑎᐟ ᐃᐃᒪ ᐊᐦᑭᑲᐠ ᑕᒪᒋᓭ 2021 ᐅᐅᐁᐧ ᐊᓄᑭᐃᐧᐣ.  

 

 

 

 

 

 

 

 

 

 

 

 

 

 

 

 

 

 

ᐁᑲᐧ ᐊᐦᑭᐤ ᓇᓇᑲᒋᒋᑫᐃᐧᓇᐣ ᑭᓴᐳᓂᑲᑌᐊᐧᐣ 2019 ᐁᑲᐧ 
ᐅᑫᐧᓂᐊᐧᐣ ᑲᔦ ᑭᑲᓇᐊᐧᐸᒋᑲᑌᐊᐧᐣ ᑕᐱᐡᑯᐨ ᑫᐊᐧᓇᒋᑫᒪᑲᑭᐣ 
ᑫᑯᓇᐣ ᐅᐅᒪ ᐊᓄᑭᐃᐧᓂᐠ ᒥᓇ ᐊᐦᑭᑲᐠ (ᐊᐦᑭᐠ ᒥᓇ 
ᓱᓂᔭᑫᐃᐧᓂᐠ), ᒥᓇ ᐁᑲ ᒋᐊᐧᓇᐦᐊᑲᓄᐊᐧᐨ ᐊᐃᐧᔭᔑᔕᐠ 
ᐃᐃᒪ ᑲᑕᔑᑫᐊᐧᐨ. ᐁᑲᐧ ᐊᐧᑌᓂᑲᓂᔭᑊ ᒪᐊᐧᐨ ᐃᐧᐃᑭᑐ ᑲᐧᔭᐠ 
ᒋᓇᐱᓇᑭᐣ ᑫᑯᓇᐣ ᐊᐦᑭᑲᐠ ᐃᐡᑲᐧ ᐊᓄᑭᓇᓂᐊᐧᐠ ᒥᓇ 
ᐃᐡᑲᐧᑕᔑᐃᐧᑐᓇᓂᐊᐧᐠ (ᐁᑲᐧ ᐅᑫᐧᓂᐊᐧᐣ ᑲᐧᓂᐣ ᒋᐸᑯᓭᐣᑕᑲᐧᑭᐣ 
ᐅᐅᒪ ᓀᐱᐨ ᐊᐸᒋᒋᑲᓂᐠ ᑐᑲᐣ ᑲᐊᐧᐁᐧᑕᐦᐃᓂᑲᑌᑭᐣ 
ᐱᐊᐧᐱᑫᐧᔭᐱᐣ).   

 

ᐊᐧᑌᓂᑲᓂᔭᑊ ᐃᐡᑯᑌ ᑲᐃᐧᑐᒋᑲᑌᐠ ᓀᐱᐨ 
ᐊᐸᒋᒋᑲᐣ ᐊᐧᐁᐧᓇᒋᑫᐃᐧᐣ  

ᐁᑲᐧ ᐊᐱᐣ ᐃᐡᑯᑌᐃᐧᔭᑊ ᐊᓄᑭᒪᑲᐠ (2022 ᐊᑎᐟ 
ᑕᔑᑫᐃᐧᓇᐣ), ᐅᐅᐁᐧ ᐊᐧᑌᓂᑲᓂᔭᐠ ᐅᑲᑐᑕᐣ:  

• ᐅᑲᐱᒥᓇᓇᑲᒋᑐᓇᐣ ᐃᐡᑯᑌᐃᐧᔭᐱᐣ ᒥᓇ ᒥᑎᑯᑲᓇᐣ ᒥᓇ 
ᒋᐸᒥᓇᐠ ᐊᓄᑭᐤ ᐸᑯᓭᐣᒋᑫᐃᐧᓇᐣ  

• ᒋᐸᒥᑐᐨ ᐊᐦᑭᓂ ᐁᑲ ᒥᐡᑯᐨ ᒋᓂᓱᓇᒋᒋᑲᑌᐠ ᒥᓇ 
ᒋᓇᓂᒋᔭᐠ ᑲᐅᒋᐊᓄᑭᒪᑲᐠ ᐃᐡᑯᑌᐃᐧᔭᑊ  

• ᓀᐃᐧᐨ ᒋᐊᓄᑲᑌᐠ ᑲᐱᑯᓭᐠ, ᑲᑭᐱᒋᒪᑲᐠ ᓇᐣᑕ/
ᑲᑭᒋᐃᔑᓭᑭᐣ ᑫᑯᓇᐣ  

ᐁᑲᐧ ᐊᐧᑌᓂᑲᓂᔭᑊ ᐅᑭᓇᓇᑲᒋᑐᓇᐣ ᑫᑯᓀᓇᐣ ᑲᐸᑯᓭᐣᑕᑲᐧᐠ 
ᐅᐅᐁᐧ ᐱᒧᒋᑫᐃᐧᐣ ᒥᓇ ᑲᐊᐧᐁᐧᑕᐦᐃᓂᑲᑌᑭᐣ ᐱᐊᐧᐱᑫᐧᔭᐱᐣ. 
ᐁᑲᐧ ᓀᐱᐨ ᐊᐸᒋᒋᑲᐣ ᐊᐧᐁᐧᓇᒋᑫᐃᐧᐣ ᐅᑫᐧᓂᐊᐧᐣ 
ᐸᑯᓭᐣᒋᑫᐃᐧᓇᐣ ᑲᐊᔭᓂᑭᐣ:  

• ᐊᑎᐟ ᒥᑲᓇᓴᐣ ᑲᑕᑲᐧᑭᐣ  

• ᐊᑎᐟ ᐱᑲᐧᒋᐤᐱᒥᓭᐃᐧᐣ ᑲᐃᔑᐸᑭᒋᒪᑲᑭᐣ  

ᐁᑲᐧ ᓀᐱᐨ ᓂᐱᑲᐠ ᑲᐅᒋᐊᓱᐢᑲᓂᐊᐧᐠ ᑲᐃᐧᐣ ᒋᐱᑎᑫᓭᑭᐣ. 
ᐅᑫᐧᓂᐊᐧᐣ ᐁᑕ ᐊᑎᐟ ᐊᐦᑭᑲᐠ ᐃᐃᒪ ᐱᐊᐧᐱᑫᐧᔭᑊ 
ᑲᐃᔑᑕᑲᐧᐠ ᒣᑲᐧᐨ ᑲᐱᐳᐠ, ᒣᑲᐧᐨ ᐅᑕ ᓴᑲᐦᐃᑲᓂᐣ ᒥᓇ ᓯᐱᐣ 
ᑲᔭᑲᐧᑎᑭᐣ.  

 

 

ᐃᐧᑕᓄᑭᒥᑐᐃᐧᐣ ᐸᑯᓭᐣᒋᑫᐃᐧᓇᐣ 

ᐁᑲᐧ ᐊᐧᑌᓂᑲᓂᔭᑊ ᐅᒥᓇᐣ ᐃᐧᒋᑫᐃᐧᐣ ᐁᐦᐊᐣ ᑕᔑᑫᐃᐧᓇᐣ 
ᒥᓇ ᐱᑲᐧᑕᑭᐠ ᑲᑕᔑᑫᓂᐨ ᐁᐃᐧᑕᒪᐊᐧᐊᐧᐨ ᒋᓂᓯᑐᑕᒥᓂᐨ 
ᐊᓂᐣ ᐅᐅᒪ ᐊᓄᑭᐃᐧᓂᐠ ᑲᐅᒋᓴᓂᐊᐧᐠ ᐱᒧᒋᑫᐃᐧᓂᐠ ᒥᓇ 
ᐊᐧᐁᐧᑕᐦᐃᓂᑲᑌᑭᐣ ᑫᑯᓇᐣ ᐁᐧᑎ ᐊᓂ ᓂᑲᐣ.  

ᐁᑲᐧ ᐊᐧᑌᓂᑲᓂᔭᑊ ᐅᑲᐱᒥᐊᐧᐊᐧᐸᒪᐣ ᑲᑭᓇ ᐊᓂᔑᓇᐯᐤ 
ᑕᔑᑫᐃᐧᓇᐣ ᐃᐃᒪ ᓀᐱᐨ ᐊᐸᒋᒋᑲᐣ ᐊᐧᐁᐧᓇᒋᑫᐃᐧᓂᐠ ᒥᓇ 
ᑫᒋᓇᐨ ᒋᑭᔑᑐᒋᐣ ᑲᒪᓯᓇᐦᐃᑲᑌᑭᐣ ᒐᐸᔑᐢ. ᐁᑲᐧ ᐅᐱᑲᐸᐃᐧᐣ 
ᐃᐧᒋᐦᐃᐁᐧᐃᐧᓇᐣ ᑫᐃᐧᐣ ᐅᑲᐊᐧᐸᒪᐣ ᑕᔑᑫᐃᐧᓇᐣ ᒋᐅᓇᑐᒋᐣ 
ᑲᐊᐧᐸᒪᑲᓄᐊᐧᐨ ᐊᐃᐧᔭᐠ. 

ᓂᐡᑕᑦ 1 & 
ᐊᐧᐃᐧᔦᑲᒪᐠ ᐁᑲᐧ 
ᑭᐡᑭᒪᐣᓯᐊᐧᐳᐠ 
ᐊᓂᔑᓇᐯᐤ 
ᑕᔑᑫᐃᐧᓇᐣ  

ᑲᑕᑲᐧᑭᐠ 2021 

ᑲᑭᓇ ᓂᔑᐣ 2  

ᑲᐱᐳᐠ 2021/ 

ᑲᓯᑲᐧᐠ 2022  

ᓂᐦᓯᐣ 3 
ᑲᓂᐱᐠ 2022  



ᐊᐊᐧᔑᒣ ᐃᐧᑭᑫᐣᑕᒪᐣ, ᑲᑫᐧᑌᐃᐧᓇᐣ, ᓇᐣᑕ ᐃᑭᑐᐃᐧᓇᐣ ᐅᐅᐁᐧ ᐊᐧᑌᓂᑲᓂᔭᑊ ᐃᐡᑯᑌ ᐅᓇᒋᑫᐃᐧᐣ 
ᓀᐱᐨ ᑲᐅᒋᓴᓂᐊᐧᐠ ᐊᐧᐁᐧᓇᒋᑫᐃᐧᐣ & ᐃᐧᒋᑫᐃᐧᐣ, ᐅᐊᐧᐁᐧ ᑲᓄᐢ:   

ᐊᐧᑌᓂᑲᓂᔭᑊ ᐊᐦᑭᐠ ᒋᐦᐊᑭᐤ ᐅᑭᒪ: ᓇᐣᓯ ᓱᓫᐃ  

 @ᒪᒋᑭᑐᐣ: 1 (807) 577-5955 ext. 112  

ᒪᓯᓇᐦᐃᑫᐣ: nancy.sooley@wataypower.ca 

ᑲᐅᓇᒋᑲᑌᐠ ᓀᐱᐨ ᐊᐸᒋᒋᑲᐣ ᐊᐧᐁᐧᓇᒋᑫᐃᐧᐣ 
 

ᐁᑲᐧ ᐊᐧᑌᓂᑲᓂᔭᑊ ᑕᒥᑫᐧ ᐅᑫᐧᓂᐊᐧᐣ ᐊᐦᑭᐤ ᒪᓯᓇᐦᐃᑲᓇᐣ ᒣᑲᐧᐨ ᑲᐊᐧᐸᒪᑲᓄᐊᐧᐨ ᐊᐃᐧᔭᐠ. ᐁᑲᐧ ᐅᑫᐧᓂᐊᐧᐣ 
ᑫᑯᓇᐣ ᑲᓇᑲᐧᑭᐣ ᐅᐅᒪ ᐊᐦᑭᐤ ᒪᓯᓇᐦᐃᑲᓂᐠ ᑕᑭᑭᓇᐧᑕᓯᓇᐦᐃᑲᑌᐊᐧᓄᐣ:  

www.wataypower.ca 

ᐁᑲᐧ ᒣᑲᐧᐨ ᐊᓄᑭᓇᑲᓇᐠ ᑲᔭᓄᑲᑕᒧᐊᐧᐨ ᐱᒧᒋᑫᐃᐧᓇᐣ 
ᒥᓇ ᐊᐧᐁᐧᑕᐦᐃᓂᑫᐃᐧᓇᐣ ᐃᐃᒪ ᐊᐦᑭᑲᐠ, ᒪᓯᓇᐦᐃᑲᐣ 
ᑕᔭᑯᑌ ᒋᐃᐧᑕᒪᐊᐧᑲᓄᐊᐧᐨ ᐃᐃᒪ ᐊᐃᐧᔭᐣ ᐁᐊᔭᓂᐨ.  

ᑲᑕᑲᐧᐠ ᒥᑲᓇ ᑲᐅᒋᓴᓂᐊᐧᐠ: ᑲᑕᑲᐧᑭᐣ 
ᒥᑲᓇᐣ ᑲᔭᐸᑕᓄᐣ ᐃᐃᒪ ᐅᑭᒋᓂᑭᐠ 
ᓀᑫ ᒥᓂᑯᐠ ᑲᑕᑲᐧᑭᐣ.  

ᑲᐅᓇᒋᑲᑌᐠ ᓀᐱᐨ ᒥᑲᓇᐣ ᑲᐅᒋᓴᓂᐊᐧᐠ: ᐊᐦᐃᐣ ᑲᔦ 
ᐊᔭᐊᐧᓄᐣ ᒥᑲᓇᐣ ᐊᔕ ᑲᑭᑕᑲᐧᑭᐣ ᑲᒪᐧᔦ ᐊᓄᑭᓇᓂᐊᐧᐠ, 
ᒥᓇ ᒣᑲᐧᐨ ᑲᑭᐅᔑᒋᑲᑌᑭᐣ ᑲᔭᓄᑭᓇᓂᐊᐧᐠ.  

ᑲᐅᓇᒋᑲᑌᐠ ᓀᐱᐨ ᐱᑲᐧᒋᐤᐱᒥᓭᐃᐧᐣ ᑫᐃᔑᐸᑭᒋᒪᑲᐠ: ᐁᑲᐧ 
ᐅᑫᐧᓂᐊᐧᐣ ᐃᓇᐸᑕᓄᐣ ᐁᑲ ᑲᑭᐃᓴᓂᐊᐧᐠ ᑭᒋᓄᐱᒥᐠ ᒣᑲᐧᐨ 
ᑲᐱᒪᓄᑭᓇᓂᐊᐧᐠ. ᐁᑲᐧ ᐊᑎᐟ ᐅᑫᐧᓂᐊᐧᐣ ᐱᑲᐧᒋᐤᐱᒥᓭᐃᐧᐣ 
ᐸᑭᒋᐃᐧᓇᐣ ᐊᔕ ᐊᑎᐟ ᑲᑭᓇᐊᐧᐸᒋᑲᑌᐊᐧᓄᐣ, ᒥᓇ ᑭᓇᐧᑲᐢ 
ᒋᐊᐸᑕᑭᐣ ᐱᐊᐧᐱᑫᐧᔭᐱᐣ ᑲᐊᐧᐁᐧᑕᐦᐃᓂᑲᑌᑭᐣ.  

ᑲᑕᑲᐧᐠ ᐅᑭᒋᓂᑭᐠ ᑲᐅᒋᓴᓂᐊᐧᐠ: ᓀᐱᐨ 
ᑲᐅᒋᓴᓂᐊᐧᐠ ᐊᐦᐃᐠ ᑲᔦ ᐊᔭᐊᐧᐣ 
ᑲᔭᑲᓴᑕᒧᐠ ᒥᑲᓇᐣ ᐅᑭᒋᓂᑭᐠ ᓀᑫ. 

ᐁᑲᐧ ᐊᒋᓇᐃᐧᐢ ᑕᑭᐱᑎᓂᑲᓂᐊᐧᐣ ᐁᑲ ᐊᐃᐧᔭᐠ ᒋᐃᓴᐊᐧᐨ 
ᑭᐡᐱᐣ ᒣᑲᐧᐨ ᐊᓄᑭᓇᑲᓇᐠ ᐊᐧᐁᐧᑕᐦᐃᓇᒧᐊᐧᐨ ᐅᐅᐁᐧ 
ᐃᐡᑯᑌᐃᐧᔭᐱᓂ. ᐁᑲᐧ ᒣᑲᐧᐨ ᑲᑭᐱᑎᓂᑲᓂᐊᐧᐠ, ᑭᔭᑦ ᐁᐦᐊᐠ 
ᑕᑲᑫᐧᑌᐊᐧᐠ ᐅᑫᐧᓂᐊᐧᐣ ᐊᓂᔑᓇᐯᐤ ᑕᔑᑫᐃᐧᓇᐣ ᒋᐊᐸᒋᑐᐊᐧᐨ 
ᒣᑲᐧᐨ ᑲᓇᑕᐁᐧᐣᒋᑫᐊᐧᐨ ᒥᓇ ᑲᐃᐧᓴᐊᐧᐨ ᐅᑕᑭᒧᐊᐧᐠ. ᐁᑲᐧ 
ᐊᐧᑌᓂᑲᓂᔭᑊ ᐃᐡᑯᑌ ᒥᓇ ᐅᑕᓄᑭᓇᑲᓇᐣ ᑭᔭᑦ ᐅᑲᐸᑎᓇᓇᐊᐧ 
ᒋᐱᑎᑫᐡᑲᓂᐨ ᓇᐣᑕ ᑲᔦ ᑲᐱᒥᔭᓂᐨ ᐅᑕᑭᒧᐊᐧᐠ ᑲᐃᓴᓂᐨ ᑭᐡᐱᐣ 
ᐃᔑᓇᑲᐧᓂᓂᐠ, ᐁᑲᐧ ᑲᔦ ᒥᓄᔭᐃᐧᐣ ᒥᓇ ᐊᔭᑲᐧᒥᓯᐃᐧᐣ 
ᐸᑯᓭᐣᒋᑫᐃᐧᓇᐣ ᑕᔭᐸᑕᓄᐣ. 


